
АНТИКОРУПЦИСКА ПРОГРАМА
НА ДИРЕКЦИЈА ЗА ЗАШТИТА И СПАСУВАЊЕ
НА РЕПУБЛИКА СЕВЕРНА МАКЕДОНИЈА









[bookmark: _Toc506361894]Врз основа на член 55 став од законот за организација  и работа на органите на Државната управа ( Сл. весник на РМ бр. 58/00, 44/02, 82/08, 167/10, 51/11, 96/19, 110/19, и 121/24), директорот на Дирекцијата за заштита и спасување на Република Северна Македонија донесе: 


АНТИКОРУПЦИСКА ПРОГРАМА
НА ДИРЕКЦИЈА ЗА ЗАШТИТА И СПАСУВАЊЕ
НА РЕПУБЛИКА СЕВЕРНА МАКЕДОНИЈА

ВОВЕД

Заштитата и спасувањето од природни неогоди и други несреќи е работа од јавен интерес  во која Дирекцијата за заштита и спасување има значајна улога при спроведувањето на целокупниот систем на заштита и спасување на нашата држава. Дирекцијата за заштита и спасување е посветена на доследна примена на основното начело дека секој има право на заштита и спасување од природни непогоди и други несреќи. 

Имајќи го предвид фактот дека корупцијата е забрането однесување и негативна  општествена појава и комплексен социјален, безбедносен и политички феномен, кој ја поткопува довербата во институциите на системот, претставува закана за демократијата во остварување на човековите права, ги попречува и урива основните општествени вредности, ги злоупотребува институционалните капацитети, остварувањето на ова основно начело во кое приоритет се животот и здравјето на луѓето треба да биде целосно овозможено а Дирекцијата за заштита и спасување треба да биде нивен препознатлив заштитник.      
 
Секое коруптивно дејство подразбира кршење на интегритетот кој треба да обезбеди дејствување во согласност со општоприфатените морални вредности и норми во корист на јавниот интерес. 

[bookmark: _Toc506361895]Интегритетот e прашање од суштествено значење кој има влијание на легитимитетот и капацитетот за ефикасно исполнување на основната мисија и визија на Дирекцијата за заштита и спасување на Република Северна Македонија  (во понатамошниот текст: Дирекцијата), поради што успешноста во справувањето со корупцијата, бескомпромисната и неселективна борба против овој вид криминал е апсолутен приоритет на нашата институција. 

Цели на антикорупциската програма

За ефикасна борба против корупцијата подеднакво се важни политичката волја, нормативните решенија, институционалната рамка, ефикасна примена на законите и подзаконските прописи, институционалниот и личниот капацитет и интегритет, како и соработката со државните институции и на меѓународен план.
 Антикорупциската програма на Дирекцијата за заштита и спасување на Република Северна Македонија воспоставува систем на мерки кои ќе овозможат справување со корупцијата и судирот на интереси, зголемување на транспарентноста и унапредување на личниот и професионален интегритет на вработените.

Антикорупциските активности ќе бидат насочени кон унапредување на професионалноста на вработените преку доследно почитување на законската и подзаконска регулатива и санкционирање на сите форми на корупција во  Дирекцијата за заштита и спасување.

Имајќи го во предвид наведеното, во Антикорупциската програма на Дирекцијата за заштита и спасување за периодот 2026 - 2029 година посебно внимание ќе биде посветено на:

· јакнење на интегритетот на вработените,
· почитување на законските прописи и Кодексот за административни службеници,
· континуирано следење и идентификување на причините, условите и факторите кои ја овозможуваат корупцијата,
· [bookmark: _Hlk221182589]зголемување на ефикасноста на административните процедури,
· континуирано следење на начинот на спроведување на јавните набавки и реализирање на договорите за јавни набавки,
· континуирано информирање на граѓаните за работата на Дирекцијата, 
· зголемување на јавната свест на граѓаните за пријавување корупција,
· санкционирање на корупцијата и останатите форми на злоупотреба на службената должност,
· имплементација на Политиката за интегритет,  
· спроведување на активностите предвидени со Акциониот план за реализација на  Антикорупциската програма на Дирекцијата за заштита и спасување на Република Северна Македонија за период 2026-2029 година.

  1.1 	Јакнење на интегритетот на вработените

Дирекцијата контиунирано ќе работи на развојот на политики и системи со цел зајакнување на интегритетот на лично и институционално ниво, со цел одржување и развивање на довербата на јавноста.

Вработените во Дирекцијата се должни да ги почитуваат и спроведуваат законските прописи, подзаконските акти, оперативните инструкции и интерни документи, совесно, одговорно, стручно и непристрасно. Секој вработен е должен во своето работење да постапува совесно, стручно, одговорно, чесно, ефикасно и непристрасно и да биде мотивиран да се спротистави на секоја незаконска, неморална или нечесна ситуација со која се соочува при извршување на своите работни должности.
Само со професионално, законско и етичко постапување ќе се зајакне интегритетот на вработените, а со тоа и ќе се придонесе за отстранување на можноста за појава на корупција, како и преку поддршка на раководството, кое активно ќе го промовира јакнењето на интегритетот, со воспоставување на високи професионални вредности.   

1.2   Почитување на законските прописи и Кодексот за административни      службеници 

Етичкото однесување на вработените во Дирекцијата е една од основите на Програмата. Основните принципи на однесување кои се очекуваат од сите вработени се регулираат со Кодексот за административни службеници.

Раководителите на сите нивоа задолжително ќе вршат надзор на почитувањето на стандардите на однесувањето од страна на вработените во Дирекцијата, а со своето однесување ќе ги промовираат пропишаните стандарди, кои ќе ја одржат довербата, добрата репутација и интегритетот на Дирекцијата. 

Целосната имплементација на Етичкиот кодексот на однесување ја наметнува потребата од јасна стратегија за етичка обука, а Кодексот да биде широко прифатен од вработените во Дирекцијата.

Системот на утврдување на одговорност и понатаму ќе се зајакнува со цел да овозможи дестимулирање за коруптивното однесување и обезбедување на висок степен на дисциплинираност на вработените во секојдневното извршување на работните задолженија. 

1.3 Континуирано следење и идентификување на причините, условите и факторите кои ја овозможуваат корупцијата 

Секој раководител на Сектор е обврзан да го следи постапувањето на вработените во Секторот, особено да внимава дали се почитуваат законските рокови за превземање на активности по конкретни предмети, дали се одолжуваат определени дејствија кои треба да се превземат, кои се причините за таквото однесување, како и да ги има во предвид известувањата кои ги доставуваат граѓаните и правните лица во врска со постапувањето на вработените, а во случај на непочитување на процедурите да достави известување до раководството на Дирекцијата.

Врз основа на анализата на состојбите ќе се идентификуваат работни места со најголем ризик од корупција.

Носители на постапката на управување со ризиците, проценка и идентификација на ризичните места подложни на корупција врз основа на само-проценка на високоризичните процеси ќе бидат раководителите на организационите единици но ќе ги вклучи и сите вработени во Дирекцијата.  

За идентификуваните работни места со најголем ризик од корупција ќе се предложат мерки за намалување и отстранување на различните форми на ризици од корупција.

1.4     Зголемување на ефикасноста на административните процедури

         Со цел навремено постапување и остварување на потребите на граѓаните и правните лица задолжително е почитување на пропишаните процедури за работа.

         Секој вработен е должен да извести доколку оцени во текот на работата дека определена процедура треба да се измени или дополни во насока на подобрување на работата со истата.
       
1.5      Континуирано следење на начинот на спроведување на јавните набавки и реализирање на договорите за јавни набавки

	Вработените во Дирекцијата кои се вклучени во постапките за јавни набавки, истите ќе ги спроведуват согласно со закон, без дискриминација, повластување и без никаков личен интерес.
	
         Вработените се задолжени да ги почитуваат процедурите за спроведување на постапките за јавни набавки и реализација на договорите, а според правилата  предвидени во Кодексот за јавни набавки.
         
         Вработените вклучени во постапките за јавни набавки ќе се едуцираат со цел почитување и  применување на начелата на слободно движење на стоките, слобода за основање, слобода за обезбедување услуги, како и начелата на економичност, ефикасност, конкуренција помеѓу економските оператори, транспарентност, еднаков третман на економските оператори и сразмерност. 
         
	Истовремено Дирекцијата ќе воспостави зајакнат систем на контрола над спроведувањето на постапките за јавни набавки преку внатрешната ревизија.

       1.6  	Kонтинуирано информирање на граѓаните за работата на Дирекцијата
	
         Дирекцијата ќе демонстрира отчетност и ќе овозможи транспарентност за работата на институцијата преку објавување на веб страната на релевантни информации за работењето и нејзината ефикасност како и други податоци од интерес на граѓаните. 
        
Дирекцијата ќе спроведува активности за подобрување до пристапот на информации преку редовно ажурирање на веб порталот на Дирекцијата како што се законските и подзаконски акти, правилниците за внатрешна организација и систематизација на работните места, органограм, годишни извештаи, практични упатства и информации за граѓаните како и други соопштенија за јавноста од областа на делокругот на работењето.  

Дирекцијата ќе негува отворени и транспарентни односи и ќе развива политика на отворена, транспарентна средина, која дава подршка на граѓанскиот сектор. 

1.7 	Зголемување на јавната свест на граѓаните за пријавување корупција 

	Граѓаните очекуваат Дирекцијата да биде институција која доследно ќе ги почитува и применува законските прописи.  

Дирекцијата ќе развива алатки за прибирање на информации од граѓаните кои можат да достават сугестии, поплаки, пофалби и барања за информации и податоци, но и ќе воведува нови, со што ќе ја зголеми и зајакне соработката во сите сегменти на своето работење.

Дирекцијата ќе работи на зголемување на свеста на вработените за значењето на транспарентноста од аспект на запознавање на јавноста со улогата на Дирекцијата, плановите за нејзиното работење и осознавањето на проблемите во работењето, но и на потребите на граѓаните. Оттука од големо значење е јакнење на довербата на граѓаните во институционалниот капацитет на Дирекцијата со што ќе ги мотивира да пријавуваат случаи на корупција и непрофесионално однесување на вработените. 

Исто така, ќе се работи на подигнување на свеста на вработените за значењето на јавното мислење за работата на Дирекцијата и ќе се воведуваат системи и процедури за зголемување на квалитетот и обемот на комуникација со јавностa. Дирекцијата ќе овозможи ефикасен начин на пријавување на непрофесионално однесување и на случаите на корупцијата во согласност со позитивната законска регулатива. 

1.8 		Санкционирање на корупцијата и останатите форми на злоупотреба на службената должност.
        
	Отчетноста и транспарентноста на Дирекцијата им овозможува увид на граѓаните во работата и креирањето на политиките на Дирекцијата, како и во комуникација помеѓу неа и граѓаните. Отчетноста во работењето вклучува и систем на внатрешна и надворешна проверка и контрола на работењето  на вработените во Дирекцијата.
	
	Дирекцијата нема да толерира непрофесионално однесување и злоупотреба на службените должности преку ревидирање на системот на утврдување на одговорност, со што ќе овозможи дестимулирање за коруптивно однесување и ќе обезбеди висок степен на дисциплинираност на вработените во секојдневното извршување на работните задолженија.   

1.9	Имплементација на Политиката за интегритет

Со потпишувањето на Политиката за интегритет, Дирекцијата за заштита и спасување го прифатила интегритетот како темел на доброто управување и како стратешки одговор на корупцијата. 

Раководните структури во Дирекцијата се одговорни за воспоставување и спроведување на системот на интегритет, како и за нивна промоција преку своето лично однесување и со превземање на мерки за колективна прифатеност на политиката на интегритет и придржување кон истата од страна на вработените. 

Дирекцијата ќе ја следи примената на системот за интегритет, на ниво на самата институција како и од страна на Државната комисија за спречување на корупцијата, и ќе спроведува активности за доследна примена на стандардите за интегритет и целосно имплементирање на политиката за интегритет.
 
1.10	Спроведување на активностите предвидени со Акциониот план за реализација на  Антикорупциската програма на Дирекцијата за заштита и спасување на Република Северна Македонија за период 2026-2029 година.
      
Имплементацијата на Антикорупциската програма е обврска на сите раководители на организациските единици која треба да придонесе кон намалување на нивото на корупцијата, зајакнување на интегритетот, транспарентноста и отчетноста на Дирекцијата, а секој вработен поединец треба да даде свој личен придонес за доследна и бескомпромисна борба против корупцијата.

Во Акциониот план за спроведување на Антикорупциската програма јасно се дефинирани надлажните организациски единици и нивните задачи со кои би се остварила заедничката цел спречување на корупцијата и нејзино сведување на најниско ниво.


 
                                Директор,
                         Стојанче Ангелов
Доставено до:
-Правно одделение
-Сектор за финансиски прашања
-Архива

